
TLHATOLLO

Puku ye le diswantsho tSa yona e be e le nageng ya France
ka ngwaga wa 1732. E tsebja ka gore, “Ke seipone sa Pelo le
Moya” ka Seisemane, ke gore: “Spiritual Heart Mirror,” “Puku ye
Pelo.” Ka go e bala, there3o e lego mo go yona, e dira gore e
ratege go batho ka moka, e a hwetSwa dinageng ka moka tsa
mosola wa lewatle. E balwa ka maleme ka moka le go badu-
medi ka moka.

Puku ye e a ratega ka kudu go batho, gobane dithuto le
diswantsho tSa yona di a bolela ka matla dipelong tSa bona.
Bjaloka ge ba kwele gore Modimo o phethile kolofediso ya
gagwe ka Testamenteng e tala le empsha, ka gore: “Ke tlo
Le nea pelo empsha, le moya o mofsa ka teng ga lena.” Hes.
36:26; Hebr. 8:10. Gomme ba ba nt3i ba na le matla a go
opela sefela se sefsa ba re “O hlabilwe, gomme o re rekeletse
Modimo ka madi a gago mo melokong le malemeng le merafong
le ditshabeng ka moka.” Kut. 5:9.

Ke mo go botse gore lena ka moka ba le balago le leke go
thusana le rena, gore bo nt3i bo e bale puku ye:

J.R.G.

EXPLANATORY NOTE.

This booklet with its illustrations originated in France in 1732.
It is known as the “Spiritual Heart Mirror,” or “Heart Book,” and
owing to its deep scriptural truth and value, it has been and still
is, in circulation in many languages, and is being read by all
classes of people and all creeds.

In abbreviated form, this little booklet has found its way into
the homes and hearts of the world, so that many have experi-
enced the truth of God’s promise in the Old Testament, which
has been fulfilled in the New: “A new heart will | give you and
a new spirit | put within you.” — Ez. 36:26; Hebr. 8:10.

J.R.G.



VERDUIDELIKING.

Hierdie boekie met sy illustrasies het sy oorsprong gehad in
Frankryk in 1732. Dit is bekend as die “Geestelike hartspieel,” of
“Hartboek,” en as gevolg van sy diep skriftuurlike waarheid en
waarde is dit, en word dit not gesirkuleer in feitlik elke taal, en
word dit gelees deur alle klasse van mense, en alle denomina-
sies.

In verkorte vorm, het hierdie boekie sy weg gevind tot die
huis en hart van die wéreld, sodat baie ondervind het die waar-
heid van die belofte van God in die Ou Testament, wat vervul
is in di Nuwe: “En Ek sal julle 'n nuwe hart gee, en 'n nuwe
gees in jul binneste gee.” Es. 36:26; Heb. 8:10.

J.R.G.



PELO YA MOTHO

Ke Tempele ya Modimo goba legaga la Sathane.
Joh. 3:4-10.

Go babadi,

Pukwana ye ga se puku empsha; e tSwa mosSola wa lewatle.
E thusitSe ba bantsi ditabeng tSa Modimo, bontSi bo SetSe bo
di bone, ba ’bona le dibe t3a bona, ba ikgafela go Modimo ba
hwetsa pelo empsha. Ge le bala pukwana ye le fela le gopola
gore pukwana ye ke Seipone, mo e mongwe le e mongwe a ite-
belelago ntshe. Le ge e le mohetene, le ge e le mokreste, goba
mokgelogi a ka bona seswantSho sa gagwe ka gore Modimo o
mmona bjalo. Modimo ga a lebe sefahlogo sa motho, o lebelela
dipelo t3a rena fela.

Gomme Sathane ke tat'ago maaka le tatago yoo e lego wa
maaka, kgosi ya lefsifsi le kgosi ya lefase ye e foufatSago mahlo
le tlhaologanyo tSa batho gore ba se ke ba bona lerato, le
seetSa, le bogolo bja Modimo le Mopholo§i wa bona e lego Jesu
Kreste. (2 Ba-Kor. 4:4). Ba diradibe le ba ba sa dumelego ba
hwile go Modimo ba busSwa ke kgosi ya lefase le. (Ba-Ef. 2:2).
Ke ka ’'baka leo Morwa wa Modimo o tlile legodimong go fedisa
mediro ya Diabolo. 1 Joh. 3:8.

Gomme le ikokobet3eng ka tlase ga Modimo. Le ganele Diabolo
gomme o tlo le tShaba; batamelang go Modimo o tlo le batame-
la. Ge o bala pukwana ye o lebelele pelo ya gago o itebelele
ka nnosi, o bone gore pelo ya gago ke e bjang. Ge o hwetsa
gore ke empe o se ke wa gana le dibe t3a gago.

O ipee go Modimo ka boikokobetSo, gore yena a tsebe go leb-
alela dibe le go go hlatswa ka madi a Jesu Kreste. O buswa ke

Sathane goba ke Modimo? O molata wa sebe goba o mohlanka
wa Modimo? Ge o le ka tlase ga matla a sebe o se ke wa
gana, go kaone o bhitse go Modimo o tlo go lokolla ka Jesu
Kreste, yo a tlilego mono lefaseng go budulla mahlo a rena, le
go re ntsha lefsifsing, gore re tle re tsene seetSeng. Jesu o re
lokolla matleng a Sathane. Ka yena re hwetSa khunologo dibeng
tsa rena. Ema pele ga Modimo e a bonago phihlo ya gago,
yeo o e fihlilego. Ga go thuSe selo go fihlela Modimo. Wa le-
hlogonolo ke yeo dikarogo tSa gagwe di lebaletSwego, yeo dibe
tSa gagwe di SireleditSwego; go lehlogonolo motho yeo Jehofa
a sa mmalelego makgopo a gagwe, yo a se nago le bofora
pelong ya gagwe. Bala Psalm 32 le 51. Jesu o sa fela a bitsa
le lehono, “Tlang go nna bohle ba le lapisitswego le imelwago
gomme ke tlo le khut3isa. (Mat. 11:28-30).

SESWANTSHO SA PELE

Seswantsho se se laetSa pelo ya mosenyi le mohetene ba ba
sepediswago ke moya wa lefase le, go tee le ditumo tSa nama:
Seipone se se laetSa pelo ya gagwe. Gore Modimo o mmona ka
mokgwa wo: mahlo a gagwe ke a mahwibedu a laetSa gore ke
letagwa: ka ge re bala go Diema 23:29-32. Mahlo a mahubedu
a go mang? Ke a ba ba ikekago le go nwa, ba ba ratago bjala
ka kudu, ba sepela ba tsoma tSe di hlakantswego. Se bone
beine ga e le e khubedu, ge e tlokomisa lephilo ka moeteng, e
lebelelega ga botse e kwala ga monate mogolong. “Mafelelong
e tlo loma bjaloka noga, ya tswela bohloko bjaloka petla. Mahlo
a gago a tlo lebelela basadi ba dinonyana, le pelo e gopole t3e
mpe, le molomo wa gago o bolele tsa metlae.”

Ka tlase ga hlogo go gona pelo ya motho ye e nago le di-
bata tSe di makatSago ka gare. Dibata tSe di laetSa mehuta ya
dibe go motho: ka mehuta ya tSona ka moka se sengwe le
se sengwe, sebata se laetSa mohuta wa sebe go motho. Pelo
ke ngwako wa dibe, bjaloka ge Jesu a itSe: Ke ka “gobane

mo pelong ke mo go tSwago dikgopolo tSe mpe, le di polao,
le ditlhalo, le maotswa, le bohodu, le bohlatse bja maaka, le
dithogako. (Mat. 15:19).

Sebata sa pele ke “PHIKOKO,” E laetSa sebe sa go ikgantSha.
Lusifere ke gore: (Naledi ya meso), e be e le morongwa e
mogolo, a ba a tla a bitswa ka gore ke Sathane ka ’baka la go
ikgogomosa. (Yes. 14:9-17).

Gomme batho ba ikgogomosa ka ditsela tSe ntSi. Ba bangwe ba
ithata ka meaparo ya bona, ba bangwe ka go hlatlaganya diroko
tSe ntsi, ba bangwe ba ikgantsha ka go apara dikobo t3e di
tSweletSsago mmele ba ikgantsha le ka mangina, le ka maseka
le dipheta melaleng, ba bangwe ka difane tSa bona, ba bangwe
ka meloko ya bona, ba bangwe ka bohlale, le ka leruo le ka
tSe dingwe t3Se ’bjalo.

Gomme Modimo o hloile ba ikgogomosi le ba ba ikgantshago.
Diema 8:13.

Boikgantsho bo eta thobego pele gomme boikgantsho bo isa go
weng. Diema 16:18.

“MPJA”, e Supa sebe sa bootswa, le ditshila. Mpja ga e hlaole
ka gohle mo e sepelago ntshe e a itshilafatsa. Ke batho ba
ba nts§i mo mengwageng ye ba dira bjaloka mpja. Gobane ba
dira bootswa le metlabo: ba bafsa ba itshilafatsa ka bootswa;
dikgarebe le masogana, ga ba sa tseba go etota ga botse. Le
ba ba tSerwego, le banna ba ba nago le basadi ba itshwere ka
boSaedi gobane ba tlogela nywako a bona, ba tSee basadi ba
bangwe, le basadi ba tlogela banna le bana ka go thata le naga,
ba fetoga dikgekana. Le bahlologadi ga ba sa lota bohlologadi
bja bona. Ba bangwe ga ba sa dumela le go tSewa, ba lebatswa
ke bootswa. Gomme motho yo bjalo o bitswa mpja, o SilafetSe.
Le swanetSe go tShaba bootswa, gobane bo senya mmele wa

gago. A ga le tsebe gore, “Le Tempele ya Modimo; ge motho
a senya Tempele ya Modimo le yena Modimo o tlo mo senya,
gobane Tempele ya Modimo ke e kgethwa.” Gomme Tempele,
“ke mmele wa gago.” (1 Ba-Kor. 3:16,17; le 6:15-20).

“KOLOBE” e Supa sebe sa botagwa le bohori. Kolobe e ja dilo
ka moka, ga e hlaole selo, e bjaloka batho ba ba jago nama ya
dilo tSe di hwilego e lego tutu, le go ja madi le magotlo. 'Me
Modimo o itSe le se ke la di ja. (Dit. 15:20 le Yes. 66:17). Ba ba
di jago ba silafatsa mebele ya bona e lego Tempele ya Modimo:
Le se ke la Silafatsa mebele ya lena, ka motsoko Ié lebake. Ga
go letagwa le le tlog’o tsena mmusong wa gagwe. Bjalwa ga se
dijo, dino t3e 'bogale di senya mogopolo wa motho. Le diatla tse
di omelago bjala di na le molato go Modimo. (Yes. 5:22). Mo-
togo le dikgogo, ke dinokana tSe di tShelago nokeng ekgolo. Le
se ke la timela, ba ba SilafetSego, le ba ba direlago diswantsho,
ba ditshila, le diotswa, le mahodu, le ba ba fisegelwago leruo, le
matagwa, le bahlakodi, le disenyi, ba ke ke ba hwetsa mmuso
wa Modimo. (1 Ba-Kopr. 6:10). Mediro ya nama e pepeneneng,
ke bootswa, le ditshila, le bohlotlolo, le go hlankela medimo, le
boloi, le tlhoyano, le dintwa, le pefelo, le bogale, le ditshele, le
bogarigari, le mona, le polao, le dikgaogano, botagwa; le bohori:
ba ba dirago tSe bjalo ba ka se je bohwa mmusong wa Modimo.
(Gal 5:19).

Le se ke la boiwa ke sedia, ke mo go tSwago bohlola, eup3a le
tlale Moya. Efes. 5:18. Gomme Jesu a re: “Ge motho a nyorwa
a tle go Nna a nwe. Joh. 7:37.

“KHUDU” e Supa sebe sa bobodu, sa go diega, le bonoge, le
bongaka. Bobodu bo re paledisa le go rapela, bo re paledisa
le go bala puku ya Modimo le go ya phuthegong. Lehodu le a
utswa gobane le a tSwafa go dira ka diatla tSa lona. Go diega
go tswala tahlego. Ka ’baka la go diega go ikgafela go Modimo
bo ntsi bo ya diheleng. Legapi la khudu le diriswa ke dingaka,

le Supa sebe sa go holofela dingaka, le go laola ‘bakeng sa go
holofela Modimo e a re bopilego. Gomme Modimo o laetse bana
ba Israele a re, “Moloi (Lenoge) ba mmolae, a se ke a phela
(Eks. 22:17). Gomme gare ga lena go se ke gwa hwetswa le-
noge, e a laolago, le lephala le moloi, le e a upago ka meupo,
le e a botsiSago badimo, le ngaka ya ditaola, ba ba dirago tSe
bjalo ke makpaga go Modimo.” (Deut. 18:10). “Eup$a, kantle
go Sala dimpja, le baloi, le diotswa, le babolai, le badiredi ba
medimo ya diswantsho, le ba ba ratago maaka.” (Kut. 22:15).
“Ga e mongwe wa lena a babja a bitse ba bagolo ba phuthego,
gomme ba rapele godimo ga gagwe, gomme thapelo ya tumelo
e tlo mo pholosa; le ge a dirile dibe Morena o tlo mo lebalela
tSona.” (Jak. 5:14,15). Ge o bala pukwana ye Modimo o tlo
bolela le wena gore o sokologe o fularele dibe tSa gago, fela
moya wa khudu o tlo go sebela pelong ya gago o re aowa, o
se ke wa ikgafela lehono, o tlo ikgafela kamoswana goba ka
ngwaga o tlago; o re go kgarebe, ke mo go botse o tSewe
pele, go lesogana o re tSea pele, go ba bagolo o re ke mo
go botse o bine ko3a o tlo thaba ge o nyadisa morwedi wa
gago. Gomme ’bakeng sa go theetSa lentSu la Modimo o theetSa
lentsu la Sathane, go fihlela ge pelo ya gago e fetoga e ba e
thata ka go fetisa.

“NKWE”, ke sebata se bogale le sa go befelwa. Motho e a
buswago ke bogale o dira ditiro tSe di tsho3ago. Le gona go
atiSa gore ge motho a nwele e be yo bogale, a be le dintwa a
rate go lefetS8a bobe ka bobe, a gopole tSe mpe, fela Modimo
ke molefeletsi wa rena. (Deut. 32:33). Go lefetsa bobe, ka bobe,
ke mo go botse pelong ya mosenyi. Eup3a Jesu o itSe: “Rata
wa geno bjaloka ge o ithata; ratang manaba a lena. Gomme
Modimo o tlo re lebalela dipho3o tSa rena ge le rena re lebalela
ba ba nago le melato go rena.”

“NOGA”, e ile ya fora batswadi ba rena, ka go ganetSa lentSu
la Modimo. Sathane a ba le lehufa, ge a bona Adam le Efa ba

dutSe ga botse Paradeising ya bona. Lehufa le a tshwenya ge le
bona ba bangwe gore ba phela ga botse. Motho a be le lehufa
a tsenwe ke megopolo e mebe e mentsi ya bokgopo, le go bo-
laya; tseba, le yona ke sebe. Ka kudu go monna le mosadi, ge
ba sa botane ka ngwakong. “Lehufa ke le thata bjaloka helle.”
(Sefela sa Salomo. 8:6).

“SEGWEGWE” se phela ka mobu se re Supa sebe sa megaba-
ro le go rata tShelete, le go rate leruo, modu wa dibe ka moka.
Le gona motho yo bjalo o a konana, o rata go ikgobelela dilo
tsa lefase; tSe di tlog'o lewa ke tshwele le go khora. Gomme
Jesu yena o itSe, re ikgobelele leruo legodimong; mo mahodu a
sa utswego ntshe. Gobane mo lehumo la gago le lego ntshe le
pelo ya gago e tlo ba ntshe. (Mat. 6:19-21).

“MODISI” wa dibatana tse ke tatago maaka, e lego Sathane.
Yena ke mmolai, ga a dule thereSong, there3o ga e gona go
yena. Ge a bolela maaka, o a ipolelela tSa gagwe, ke yena
wa maaka, le tat'ago yeo e lego wa maaka. Ka ’baka leo a re
boifeng maaka, gobane ba ba ratago maaka, le baboledi ba ona
ba kantle mmogo le dimpja, le diotswa, le babolai. (Kut. 22:15).
Modira-sebe ke wa Sathane, gobane ke yena yo a dirilego sebe
go tloga mathomong, ke ka ’'baka leo Morwa wa motho o tlile
lefaseng go fedisa mediro ya Sathane. (Joh. 8:44).

“NALEDI” e 3upa letswalo la motho. Letswalo le gona pelong
ya motho e mongwe le e mongwe, la go mogopotsa dibe tsa
gagwe; ge re thatafatS8a dipelo tSa rena re bolaya letswalo la
rena. (1 Tim. 4:2).

“LEIHLO” Modimo o a bona ka gare ga dipelo t3a rena, o
tseba diphehlo, le se re se fihlago; ga go se utamilego pele ga
Modimo.

“MARABARABA” a Supa lerato la Modimo, ka ge a dikologetse

pelo. Go bjalo lerato la Modimo le dikologetse dipelo tSa base-
nyi. O a ba rata gore ba sokologe. Modimo ga a thabele lehu
la modiradibe, eupSa o rata gore a sokologe, a phele; Jesu
o a pholo3a badiradibe. Ke le legolo lethabo legodimong ka
modiradibe yo a sokologago dibeng tSa gagwe. Lerato la Modimo
le rata go tsena ka dipelong.

“LEEBA” le Supa Moya o mokgethwa wo o laetSago le go kgodisa
mosenyi gore a bone gore sebe se gona. Mo seswantShong sa
pelo Moya o kantle ga motho, gobane ga o dule mo go nago
le sebe.

“MORONGWA” o 3upa lentSu la Modimo, o leka go bolela le
yena motho yo a boiwago, le wa megabaro, le wa mathabo a
lefase. Ge seswantsho se se le ntshe ka pelong ya gago, wena
mmadi, goeletSsa go Modimo gore o tle o hwetSe kholofelo ya
gore o swaretdwe dibeng tSa gago, ke Mopholosi Jesu Kreste.

Gomme Modimo o tlo sokolla pelo ya gago, ka ge re tli'o bona
seswantshong sa bobedi: “Ge re re ga re na sebe, re a iphora
gomme thereSo ga e gona go rena, ge re ipolela dibe t3a rena
0 a botega o lokile, o re lesetsa dibe gomme o re hlatswa dibe
ka moka.” (1 Joh. 1:8-10). “Gomme pelo e na le mano, efetisa
dilo ka moka, e bodile ka kudu ke mang yo a ka e tsebago?
Ke nna Jehofa yo a fetlekago pelo.” (Jeremia 17:9-10).

SESWANTSHO SA BOBEDI

Mo ke seswantsho sa motho yo a thomiSago go sokologa. Mo-
rongwa o swere tSho3a ya lentSu la Modimo e a phelago; ke le
le matla go fetiSa ditshosa ka moka tSe bogale, tSe di nago le
magale a mabedi gomme le phololetsa go fihla ge le aroganya
pelo le moya. Gopola gore “moputso wa sebe ke lehu.” (Rom.
6:23). Le gore kabelo ya badiradibe ke bodibeng bja mollo le se-
bafula. Morongwa o swere leSapo la hlogo (legata) ka seatleng.

11






Ke kgopotSo ya gore, le yena o tlo hwa, le gore yona nama ye
ya gagwe a ratago go e thakga le go e thabisa, le go e khorisa
ka dikganyogo tSa yona, e tlo hwa ya lewa ke diboko; gomme
moya wa gagwe o tlo ema pele ga moahlodi e lego Modimo.
Gomme Moya o mokgethwa o thomiSa go bonega ka pelong ya
gagwe; seetSa sa Modimo se raka lefsifsi, le lerato le a tsena,
le rothet3a pelo ya gagwe e tonyago. Ge go tsena seet$a, lef-
sifsi le a tSwa. Bjalo diphoofolo, ke gore; dibe di a tShaba. Fela
dumelela Jesu a tsene ka pelong ya gago, gomme seetSa se tlo
raka lefsifsi, le tSwe ka pelong bjaloka ge o bona seswantsho
se. Jesu o itSe: “Ke nna seetSa sa lefase e a ntatelago a ka se
ke a sepela lefsifsing.” (Joh. 8:12). Go madimabe ba ba ratago
lefsifsi go fetiSa seetSa, ba ba bolelago tSa lefase dipelong tsa
bona gore go tsene diphoofolo tSe di tle di hwetSe sebaka.

Gomme pelo ke tempele ya Modimo. Jesu a tsena tempeleng ya
Jerusalema a ntSha bohle ba ba rekisago ka dikgomo, le dinku
le maeba, a u3a le ditafola tSa ba ba rekanyago ka tShelete, u
usa le ditulo, a re go bona: “Le fetotse ngwako wa thapelo le
o dirile legaga la bahlakodi.” Ngwako wa ntshe ke pelo. Jesu
ga se a tla go re lebalela dibe fela, eup3a le go re lokolla go
tSona: ge a SetSe a re lokolotse re tlo ba re lokolotswe ruri.
(Joh. 8:36).

SESWANTSHO SA BORARO

Mo re bona motho yo a inyatSago dibeng t3a gagwe, tSeo
Jesu Morwa wa Modimo a bapotSwego sefapanong ka ’'baka le
tSona, ka go bona sefapano a gopola lerato la Modimo, le le
tSweletSego ka Jesu Kreste Kwanyana ya Modimo e tloSago dibe
tSa lefase. Ka ’baka la dibe t3a rena dikudumela tSa gagwe tsa
fetoga madi, ge a rapela go Modimo. A apolwa, a tiwa, a bapol-
wa, ba mo kokotela ka dipekere diatleng tSa gagwe, le maotong.
Fao modiradibe a ka bona ditiro t§a dibe tSa gagwe, bjalo pelo
ya gagwe e kwa bohloko, e ya hlabega, gomme o nyamiswa ke

Pelo ye e sokologang ye e ineelang.

dibe tsa gagwe. Gomme ka go bala puku ya Modimo, a bona
bobe bja gagwe, gomme a lla ka bohloko. Fela Modimo o re:
“Yeo ke mo lebelelago ke wa pelo e setlegilego, e a tShogago
lentSu la-ka.” (Yes. 57:15; le 66:2).

Gomme Moya o mokgethwa le lerato la Modimo di tsena pelong;
ka go lebelela sefapano mo madi a Jesu a tShologilego ntshe, a
hwetSa tebalelo ya dibe tSa gagwe: gobane madi a Jesu Kreste
Morwa-Modimo a re hiatswa dibe tSa rena tSohle, (1 Joh. 1:7).
Gore ba ba dumelago go Jesu ba se ke ba lahlega, eup$a ba
be le bophelo bjo bo sa felego. Bala 1 Kor. 6:10,11; Efes. 1:7.
Yeo ka yena re nago le topollo ka madi a gagwe, re na le
tesetSo ya dikarogo ka lehumo la kgaugelo ya gagwe. Motho yo
bjalo ga a sa duma tSa lefase, eupSa o duma tSa legodimong,
gobane lerato le SetSe le thupile pelo ya gagwe. Diphoofolwana
tSona di kantle; le ge Sathane a sa fela a lebeletSse morago a
belaela go boela ntshe gape. Ka ’baka leo motho yo o phak-
game ka thapelo, “O ganele Diabolo gomme o tlo go tShaba.”

SESWANTSHO SA BONE

Ke seswantsho sa mokreste yo a hweditsego khutSo go Modimo,
ka sehlabelo sa Morena wa rena Jesu Kreste sefapanong; ga
a sa ikgantsha ka selo, ge e se ka sefapano sa Jesu Kreste.
‘Mme Jesu o hwile sefapanong, gore le rena re hwele sebe,
gomme re phelele Modimo. Ge e le mokreste o kokotetswe ka
thokong ya dibe. (1 Pet. 2:24). Sepelang ka Moya gomme le se
ke la pheta tumo ya nama. Gobane Jesu o itse: “E a ratago
go ntShala morago a ikgafe pele, gomme a tSee sefapano sa
gagwe, gomme a ntatele.”

Gomme ba e lego bakreste ba kokotetse nama le ditumo tSa
yona. (Gal. 5:13-25). Ka gare ga pelo re bona kwata mo ba
itSego ba tlemelela Jesu gona ge ba mo hlobodisa diaparo tsa
gagwe, gomme ba mo itia ga bohloko, gobane kotlo ya rena e

be e le godimo ga gagwe, gomme o otlilwe ka ’baka la dibe
tSa rena. Herodi a mo rwesSa kgare le bahlabani ba gagwe ba
mo ape$a kobo ya borena, ba khunama pele ga gagwe, ba mo
pepetsa mahlo ba re: “re profetele gore o teilwe ke mang.” Gom-
me ba mo khunamela ka go mo eka ba re: “Morena! Morena!”
Gomme le bakreste ba ba ntSi ba rapela bjalo dikerekeng ba
opela dikopelo tsa Modimo, eup3a ka dibe tSa bona, ba boela
ba kokotela Morena wa bona. “Ga se bohle ba ba rego go nna
Morena! Morena! ba ba tlog'o tsena mmuSong wa magodimo,
eupSa go tlo tsena ba ba dirago thato ya Tate.” (Mat. 7:21-27).
Gomme ’bakeng sa kgare ya gauda ya borena, ba mo rwesa
mofapahlogo wa meetlwa, gomme ba mo itia ka mokgwa o
tshoSago ka dikgati (mpakubu). Gomme re bona le mokotlana wa
tShelete wa Judas, wo a itSego a mo eka ka ’baka la lerato la
tShelete. Ke tiro e tShabegago ya go rata tShelete. Gomme ba
mo swarida lehlaka seatleng sa gagwe, ’‘bakeng sa molamo wa
borena. Ba mo tshwela ’fahlogo sa gagwe. Re bona le lebone
le diaka, le diketane t3a bahlabani ba ba tlilego le taola ye ba
itSego ba laola kobo ya gagwe ka yona, le molamo wa bao ba
go mmapola.

Gomme ka lerumo ba mo hlabile lehlakoreng. Mogogonope wa
lla, go latoleng ga Petro. Dilo tSe ka moka di gopotSa lerato
la Modimo go mokreste, gore le yena a ikgafe a latele Jesu:
“Phegelelang goba le khutSo, le kgethego, yeo go sego motho
yo a tlog'o bona Modimo ge a se na nayo.” (Hebr. 12:14; Fil.
3:13,14).

Gona ka sefapanong,
Ke bona MopholoSi
Madi a ’'tSholotswego
Le meetsi lehlakoreng
Ka ona ke re tlhatswe
Ke phethege ke loke.

SESWANTSHO SA GO FETSA SEATLA

Ke pelo ya motho yo a gaugetSwego, yo a thakgafaditswego ka
Moya o mokgethwa, ka mo go dulago Tate, le Morwa le Moya o
mokgethwa, ke botee bya Modimo, ka mo Jesu a rego: “E ka re
ge motho a nthata o tlo boloka lentSu laka, Tate o tlo mo rata,
gomme re tlo tla go yena re age go yena.” Gomme Modimo o
a hlompha, a Sokele, a godise mokreste wa there3oi.

Ge e le pelo ye ke tempele ya Modimo. Gomme hlogo e
thakgafetse. Ga go hlwe go le diphoofolo ka gare ga pelo ya
gagwe, ka gobane Moya o mokgethwa o tli'o dula ntshe. 'Bak-
eng sa ditiro tSe ditShabegago tSa nama, le medirong ya dih-
long; ‘'mme re hwet3a dikenywa tSa Moya, Lerato, thabo, khutso,
botho, le go thabisana, le potego, le bonolo, le boitshwaro, le
go se fele pelo, le tse dingwe t3e botse. Dikenywa tSeo di
laetsa gore motho yo ke lekala le le enyago dienywa tSe botse,
ke phihlo ya go enya dienywa tSe botse, ka gobane o dula
le Kreste, o kolobeditswe ka Moya o mokgethwa le ka mollo.
Gomme motho yo o rata Modimo ka pelo ya gagwe ka moka
o kokotetse nama le dikganyogo tSa yona. Gomme Modimo o
mo apesitse ka matla a Moya wa gagwe, gore a tle a tsebe go
sepela ka matla a Moya.

Ke Tumelo, le kholofelo le lerato ke tSona tSeo a phelago ka
tSona, gomme o phela ka go sa felego, o phela le Modimo.
Go lehlogonolo ba pelo e sekilego, gobane ba tlo bona Modi-
mo. (Mat. 5:8). “Modimo o mpopele pelo e sekilego”. (Psalm
51:12).

Se se 3Sitago motho ga se Site Modimo, gore a bope pelo empe
a e dire e botse. Wena mmadi, ge o mo rapela ka thereSo, ge
pelo e lokile, e tlo ba bohwefe go boloka molaoc wa Modimo. (1
Kor. 3:16,17; 2 Kor. 6:16; Joh. 15:1; 1 Joh. 4:16).

Lerato,
Thabd,

Khutso,
Tumelo,

Botho.

Kholofelo,
Bonolo,
Boitshwaro,
Boleta,
Bétego.

Tempele ya Modimo.

Mo seswantshong se re bona morongwa gape. Barongwa ba
tSea taelo go Modimo gore ba dire ga mmogo le bao ba ba
tlog’'o rua bophelo bjo bo sa felego. (Psalm. 34:8; le 91:11; Dan.
6:23; Mat. 2:13-19, le 18:10; Dit. 5:19).

Gape go bonala Sathane a pekwa ka morago, gobane o rata
go boela ka pelong, mo a tSwilego ntshe. Ka ’baka leo a re
phakgameng re rapele.

SESWANTSHO SA GO TSHELELA

Mo seswantshong sa go tshelela leihlo la gagwe le lengwe le
a ponya. Gobane o thomiSa go thibama bokresteng bja gagwe.
Fela leihlo le lengwe le lebelela kua le kua ka gobane o sa fela
a rata lefase. Go laetsa gore motho yo o thomiSa go hlanoga:
lerato le a fola, le ge bohlanogi bja gagwe bo sa bonale ga
botse, gomme ka pelong ya gagwe ga go sa dumela go kokotela
nama ya gagwe, gomme naledi e lego letswalo la gagwe e a
fifala, kwata le sefapano ga se tSa ema ga botse. O thomisa
go dikadika bodumeding bja gagwe, ga a sa rapela. Kantle ga
pelo ya gagwe re bona meleko, o lekwa ka matla. Boikgantsho
bo rata go bowa. O a thoma go ikgantsha, mohlomongwe ka
bokreste bja gagwe bjo bo botse, le botagwa bo leka ka matla
go tsena, mohlomongwe o apeela monna wa gagwe, sona Seo
ke nokana e iSago nokeng e kgolo. Le bootswa bo a mo leka
mohlomongwe o kwele dipolelo t3e di SilafetSego, a kgahlwa ke
tSona, mohlomongwe o bone seswantsho se sebe, mohlomongwe
o ile dipapading tsa boheitene, gobane Sathane o mo forile ka
gore papadi ga se sebe, go fihlela ge bootswa bo thopa pelo
ya gagwe.

Go gona motho yo a mo hlabago ka thipa, ke gore batho ba mo
tSo8a ka mantSu a mabe, goba ba mo seba, ba mmoledisa ka
go mo hlaba ka mantSu, mo gongwe ba mo rapela ka mantsu
a ma botse, gore ba bolaye tumelo ya gagwe ka go mo gogela

sebeng. Ge a ka bula leSobana meleko e tlo akgofa ya tsena,
noga e tlo tsena, gomme ka mokgwa o bjalo Sathane o tlo
boetsa diphoofolwana tSohle ka pelong ya gagwe. Gomme le
phakgame, gobane diabolo lenaba la lena, o a dikologa bjalo ka
tau e llago, gomme o a tsoma yoo a ka mo metSago. Ganang
Sathane gomme o tlo le tShaba. (1 Pet. 5:8,9).

SESWANTSHO SAGO SUPA

Moya wa ditshila ge o tSwile go motho, o a putlaputla dinaga
tSa lesehla, o tsoma khutSo, gomme ge o sa e hwetSe, o re:
ke tlo boela ngwakong wa-ka wo ke tSwilego go ona. Gomme
e re ge o fihla gona, o hwetse o fsietSwe, gape o hlophilwe.
Bjale o ye o tlise meoya e mengwe e supilego e o fetiSago ka
bokgopo, gomme e tsene e dule gona; gomme tSa mafelelo tsa
motho yoo e be tSe mpe go fetisa tSa pele. Gomme ba digetswe
ke taba ya seema se se rere$ago se se rego: “Mpja e gometSe
mahlatseng a yona, gomme kolobe e hlapilego e boetse e ph-
sikologa lerageng.” (Luk. 11:24-26, le 2 Pet. 2:22).

Kgaolong tSe pedi tse di hlatholla ga botse boemo bja motho
yo. Sefahlogong sa gagwe le mahlong go ngwadilwe dibe tsa
gagwe. Gomme Moya o mokgethwa o a tShaba, kagobane Moya
wa Modimo ga o na go dula le meoya ya ditshila. Gomme
pelo e ka se ke ya ba tempele ya Modimo, le legaga la di-
abolo. Morongwa o sepela a nyamile, o pekwa ka morago ka
go holofela gore motho yo mohlomongwe a ka ikgopotsa bjalo
ka morwa wa timelo, gomme a boela go Modimo a ikokobetsa
maotong a Jesu. Eup$a letswalo la gagwe ka gare le hwile. O
na le ditsebe, eupsa ga a kwe pitso ya Modimo. O na le mahlo
eupSa ga a bone sekoti se se lego ka pele ga gagwe, ga a sa
na le dihlong go dira sebe. Sathane o tSere (dutSe) setulong sa
borena ka gare go yena. Mohlomong ka sefahlogo ke motho yo
mo botse, bjaloka lebitla le le hlamilwego eup$a ka gare e le
masapo fela a bodilego. Kgosi ya maaka e a busa.

Pelo ya mokwenegi ye e thatafaditSweng.

Phoofolo engwe le engwe e na le meoya ya ditshila e a busa
ka pelong ya gagwe.

Le ge a ka rata go itokolla dibeng tsa gagwe tSe di mo tshwe-
nyago, eupsa dibe di mo tlemile. (Hebr. 10:29-31; 2 Pet. 2:1-
14). Gomme motho yo bjalo a goeletse go Modimo, nako e sa
le ntshe. Ge a ka hwa, pelo ya gagwe e le ka mokgwa wo, a
ka se ke a hwetSa kgaugelo go Modimo. Pelo ya mohlanogi le
ya mohetene y’a ganago go sokologa le ge a ekwa lentSu la
Modimo, o thatafatS8a pelo ya gagwe, kotlo ya Modimo e tlo ba
e kgolo godimo ga gagwe.

SESWANTSHO SA SESWAI

Mo re hwetSa motho y'a kgelogilego le mohetene o dilaong
tSa lehu. 'Ramasapo3apo e lego lehu, le fihlle ka nako ye
a sa e lebelelego, la mo lebelela ka mahlong, ka mokgwa o
tShabegago. A bona gore lethabo la dibe le fedile, mohlomong
bohloko bo swere nama ya gagwe; moya wa gagwe o a tShaba,
o a thothomela ge a bona lehu le tlil'o mo tSea. Le ge a leka
go rapela o a Sitwa. 'Mme mantSu a go mo tiisa ga a sa na
go mo thusa, le lona leruo ga e ba o na le lona ga le na go
mo lopolla. Le ge a leka go gopola Modimo, meoya ya ditshila
ga e mo fe sebaka. E mo laetSa lengwalo la molato wa gagwe.
Gomme ka mokgwa o bjalo moya o arogana le nama o ya time-
long m’'o go nago le dillo le ditsikitlano tSa meno, mo seboko sa
bona se sa hwego, le mollo o sa timego. (Mark 9:44).

Le ge ba bang ba holofela gore: Modimo o tlo ba le leSoko,
ba tlo kwa lentsu la moahlodi wa bona le le rego: “Tloga go
nna wene y'a rogilwego ke Tate ya mollong o sa felego, o
lokiseditSwego diabolo le barongwa ba gagwe.” (Mat. 25:41).
Ka ’baka leo tsomang Modimo ge e sa le lebaka la go ka mo
hwetSa . Motho o phela ga tee fela, ka morago ke kahlolo.

Ke taba e SiiSago go wela diatleng t§a Modimo o phelago. (Heb.
10:31).

SESWANTSHO SA SENYANE

Ke seswantsho sa mokreste yo a fenyago gare ga meleko, yo
a tiisetsago tumelong a sepelago ka kgethego, go isa bofelong.
Gomme Sathane le dibe tSe dingwe di mo tietse gare. Di tsoma
sebaka sa go tsena. Boikgogomo$o, le megabaru, le ditshila, le
bootswa bo gona. 'Bakeng sa nkwe, le mpja re bona esele le
phoko. Seo se Supa gore gant3i sebe se a iphetola se bonale
ka sebopego se sengwe, mohlomong se ikapeSa ka kobo eSele,
se direla go re fora. Go gona monna yo mongwe yo a swerego
mokgopu wa bjala, o leka motho yo ka mathabo a lefase, e
mongwe o mo hlaba ka thipa, seo se Supa mantSu a dikomano
le ditlaiso t3a lefase.

Diabolo ka go re busa le go re tlaisa o holofela gore re tlo
latola Modimo. Ka ’baka leo a re gopoleng, gore ntwa ya rena
ga e lwe le nama le madi, eup$a re elwa le mebuso le magosi
le marena a lefsifsi ba lefase le, le meoya e kgopo e lego se-
bakeng sa godimo, le lefase. (Efes. 6:10-20).

Motho ye o swere (ithamile ka) marumo ka moka a Modimo,
gomme ka ’baka leo o kgona go fenya dipogo t§a Diabolo. Gom-
me lerato la Modimo le a fisa pelong ya gagwe. Ga go se se
ka mo aroganyago le lerato la Modimo. (Rom. 8:35-39). Letswalo
la gagwe le tagile, o tletSe tumelo ye e fenyago lefase.

Mokotla wa tShelete o tShologilego motho yo ga a na megabaru,
gomme o abela bakgumanegi, le bahlologadi, le modirong wa
Modimo yo a ntSha go seo a nago le sona. Senkgwa le hlapi
di laetsa gore o phela ka dijo tSe botse, tse di swanetSego, e
sego tSa go tagisa, e sego tSa go mo ferekanya mogopolo le
go mo babjisa, le ga e le go tsosa malwetsi a mabe, go ja t3e

e sego dino, go ja ka boitshwaro, e sego ka bohori.

Ngwako o lego ka teng o Supa gore motho yo o rata thapelo, le
kereke, le go rapela phapo$eng ya gagwe, a bolela le Modimo.
Gomme ga go mokreste yo a phelago kantle ga thapelo, bjaloka
hlapi ge e sa kgone go phela kantle ga meetse. Puku e Supa
gore o0 a bala pukung ya Modimo ka boikokobetso. Ke lebone
la gagwe la go mmonegela tsela, tShoSa le seipone sa gagwe.
Ka sefapano o gopola lehu la Morena Jesu Kreste le tsogo ya
gagwe. Gomme o itokiSetSsa go kopana le Modimo.

Le gona o bjaloka sehlare se se bjetSwego kgaufsi le meetse,
se se enyago dikenywa tSe botse tSa go reta Modimo. O bjaloka
morara 0 enyago ka kudu, ga a sa kgahliswa ke tSa lefase 'me
ka ’baka leo ga a sa tShaba lehu.

SESWANTSHO SA LESOME

Motho e a phelago le Modimo, lehu le ka se be le matla a go
mo tshoSa; gomme ge lebaka la gagwe le fihlile la gore Modimo
a mo tSee, o tlo sepela ka lethabo ka mo moapostola Paulo a
rego: “Ke na le tumo ya go tloga go yo ba le Kreste, gobane
ke bona go le kaone.”

Ka go dumela go Jesu Kreste, o a tseba gore o tlogile lehung
gomme o il'o tsena ka bophelong bjo bo sa felego. Le gona
o duma go bona sefahlogo sa Morena wa gagwe yo a mo
hlatswitsego ka madi a gagwe a makgethwa, ka gobane o mo
hwetSe sefapanong.

Gomme Moya o mokgethwa o mo gopotsa mantSu a Morena
Jesu ge a re: “Dipelo tSa lena di se huduege, dumelang go
Modimo, le go nna le dumele. Ngwakong wa Tate go na le
madulo a mantsi, ke ya go le likisetsa sebaka, gore mo ke lego
gona le lena le be gona.” (Joh. 14:1-4).

28






TSeo leihlo le se’Sogo la di bona, le tSeo ’tsebe di se’Sogo tsa
di kwa, gomme di se’Sogo tSa tsena pelong ya motho, ke tSe
Modimo a di lokiSeditSsego ba ba mo ratago. (1 Kor. 2:9).

Gomme ga re na mantSu a go bolela botse le letago la madulo
ao Modimo a a lokiSeditsego ba ba fenyago.

Gome ’bakeng sa Ramasapo$apo, Morongwa wa Modimo o gona
o tli’'o tSea moya wa gagwe, gore o ye go Modimo. Le gona
Modimo o mo lebeletSse ka kua ga lebitla gore a mo amogele
ka mantSsu a, a mabose: “Tlaa wene moSegofatswa wa Tate, a
amogele mmuso wa gago.” Le gona Sathane ga a sa na tokelo
godimo ga motho yeo. Ke gona Modimo a go thuSe wene ya
balago puku ye, gore o se ke wa dumela go forwa ke mabose
a lefase le, le ka go iphora ka gore o tlo tsena bophelong
kantle le gore o sokologe o fularele dibe tSa gago. Le gona o
tlo ahlolwa ka seo o se dirlego o sa le nameng. Gomme yeo
a lokilego a fele a dire go loka, gomme wa ditshila a fele a
etshilafatSe. E re’alo puku ya Kutollo ka mafelelong a Bibele, y’a
lokilego a fele a dire go loka. (Kut. 22:11).

Legodimong kwa ga Tate
Go tagile gona
Legodimong kwa ga Tate
Ke lethabo fela.

Ga go tsene dibe gona
Goba le bokgopo
Ga go tsene le malwetsi
Le ge e le lehu.

